
Fir d’Eischt e grousse Merci un d’Joélle Elvinger
fir séi méndlechen a schréftleche Rapport. Dat
hei war e ganz laangwierege Prozess, wéi dat
richteg ervirgestrach ginn ass, wou also ganz
villes geschitt ass iwwert d’Joren. An et ass och
esou, dass d’Finanzkris vun 2008 och hei hir
Tracen hannerlooss huet an erkldert, dass och
nach komplementar Changementer iwwert
d’Zait komm sinn. Ech freeé mech, dass mer
dat heiten an den Délaie kénne stémmen, fir
dass et den 1. Januar vun 2016 kann a Kraaft
trieden.

Ech hunn an de verschiddene Rapporten, déi
gemaach gi si vun de Chambre-professionnel-
len, Chambre de Commerce an anerer, kénne
liesen, dass se frou sinn, dass mer hei ,toute la
directive” an ,rien que la directive” émgesat
hunn, am Intérét, mengen ech, vum Land. An
dat ass och eng gutt Saach esou.

D’Assurancen zu Létzebuerg an d’Assurancen
an der Welt ware vu relativ ale Regulatioune
geregelt, déi zréck an d’70er Jore ginn, an zu
Létzebuerg och an d'70er Joren, wat d'Direk-
tiven ubelaangt, an an d’'90er Joren, wat eist
grousst Gesetz iwwert d’Assurancen ubelaangt.
An den Haaptuleies vun dar aler Gesetzgebung
war haaptsachlech ofzesécheren, dass d’Assu-
rancen déi richteg Provisioune geholl hunn, déi
richteg Sinistren ofgedeckt hunn, mathema-
tesch Provisioune geholl hunn. Bref, géif ech
soen, eng relativ limitéiert Approche.

Wat scho vill manner gekuckt ginn ass, dat ass,
wéi d’Assurancen en fait fir de long Terme of-
geséchert hunn doduerch, dass si Primme
kréien, déi regelméisseg sinn, déi all Joers kom-
men, ma se natierlech mussen déi Suen, déi se
asammelen, a long terme sécheren.

Wa mer elo kucken, wat déi zwee Haaptobjekti-
ver vu Solvency Il sinn, géif ech soen, ass et
duebel: zum Eischten, fir natierlech de Preneur
d’assurance ze schitzen, an zweetens, fir syste-
mesch Risiken ze verhénneren. An dat huet
Konsequenzen, souwuel op d’Entreprisen op
dar enger Séit wéi och op de Contréleur, an
eisem Fall de Commissariat aux Assurances.

Wa mer et elo vun den Entreprisen aus kucken,
géif ech soen, hu mer dréi gréisser Change-
menter an déi sinn och vun de verschiddenen
Orateuren, vun der Madamm Elvinger, vum
Har Wolter a vum Har Fayot, richteg énner-
strach ginn.

Mir hu quantitativ Changementer doduerch,
dass d’Provisiounen, déi technesch Provisiou-
nen an der Fuerderung op de Capitaux méi
streng ginn. Dat géif ech nennen dei quantita-
tiv Changementer.

Dann hu mer awer och qualitativer, well d’En-
treprisen eenzel ganz vill Mesuré mussen hue-
len an och hir Gouvernance musse verbesseren,
vill méi Audite musse maachen, fir sécherzestel-
len, dass se 3esond sinn. Dat huet net némme
mat verschiddene Kritdren ze di vu Capitaux
oder esou, ma och, wéi se sech selwer énner-
lech, inhouse organiséieren.

An deen drétte Punkt ass d’'Disponibilitéit vun
den Informatiounen an der Entreprise a baus-
sen. Baussen natierlech fir de Preneur d'assu-
rance, ma natierlech och fir d’Observateure fir
d'Marchéen, fir d’Contréleuren. An doduerch
kréie mer vill méi Transparenz bei den Assu-
rancen, fir méi Sécherheet op de Maert ze
hunn.

Wat annert dat fir de Contréleur, an eisem Fall
de Commissariat aux Assurances?

Ech géif soen, och dréi Saachen. Fir d'Eischt,
dass de Commissariat aux Assurances zu Létze-
buerg muss d’Entreprisen am Eenzelne besser
kenneléieren. Se musse wierklech an den Detail

vun all eenzel Firma kucke goen. An do hu mer
grousser a méttlerer a verschiddener mat Spe-
zifissitéiten. Dat mécht et net méi einfach, ma
dat mécht natierlech d’Kontroll méi effikass.

Dat Zweet, géif ech soen, dat ass, dass de
Contréleur, de Commissariat aux Assurances an
eisem Fall, eng gewésse Marge de manceuvre
huet, wéi en all déi Mesuren émsetzt. An zu
Recht huet den Deputéierte Ben Fayot énner-
strach, dass och déi Sache musse mat enger
gewéssener Proportionalitéit gemaach ginn.

(Interruptions diverses)

Franz Fayot, richteg, Franz Fayot! Ech wollt ku-
cken, ob Der gutt nogelauschtert hutt.

(Interruptions et hilarité)

Ah, wonnerbar! Franz Fayot. Jo, dat sinn déi As-
sociation-d‘idéeén. Voilal

Also déi Proportionalitéit richteg ervirstraichen.

An dann dréttens och fir de Commissariat aux
Assurances zu Létzebuerg de systemesche
Risque anzeschatzen an den Impakt vun den
Assurancégesellschaften alleguerten op de Mar-
chéen. Dat si vill Changementer beieneen.

WAéi richteg énnerstrach ginn ass, hu mer eis
scho sait Joren dorop virbereet. Dat ass eng
gutt Saach.

Vldicht e Wuert zum Assurancésecteur zu Létze-
buerg.

Dat ass och vu verschiddenen Orateuren én-
nerstrach ginn: Den Assurancésecteur ass ee
vun de wichtege Piliere vun eiser Finanzplaz.
Ech ginn net midd, dat ze widderhuelen, och
wann ech Promotiounen am Ausland maachen.
Ma et ass och ganz wichteg, dass mer eis hei
zu Létzebuerg daers bewosst sinn.

Mir si relativ staark zu Létzebuerg an der Assu-
rance vie, well mer déi iwwert d'Grenzen
ewech a ganz Europa op Basis vun der libre
Prestation de services vermaarten. Mir sinn do
e ganz groussen Akteur.

Wann ech d'Primme kucken, déi mer 2014
erakruten, dann ass dat e Rekordjoer ge-
wiescht. Wann ech d'Profitter kucke vun 2014,
da war dat och ganz no bei engem vun de
beschte Joren, wat e gutt Zeechen ass. Ma
d'Reform, déi mer elo hei stémmen, ass jo och
nach net a Kraaft. Ma et ass jo net esou, wéi
wann d’Entreprisen, déi mer hei hunn, sech net
géifen dorop virbereeden.

Ech géif gdren op e puer Punkte kuerz agoen,
déi de Michel Wolter évoquéiert huet, zréck-
kommen, well se mer wichteg schéngen.

Dee ganzen Défi court terme, long terme fir
d’Assurancen ass natierlech fundamental. A
wann een op ddr enger Sait némmen hiert Re-
sultat op ee Joer kuckt, wéssend, dass d’Assu-
rancen Engagementer huelen op 20, 30, 40
Joer, da muss justement am qualitative Con-
trole, dee gemaach gétt vum Commissariat,
dat ganz gutt gekuckt ginn.

Et ass richteg, op eng gewéssen Aart a Weis,
dass den Assurancésecteur gutt resistéiert huet
a manner Problemer an der Finanzkris hat wéi
de Bankesecteur. Et gétt awer eng grouss Aus-
nam, dat ass AIG an Amerika. Déi hu ganz
grouss Problemer gehat. An et ass och esou,
dass virun der Finanzkris, an dat hu mir och
souguer zu Létzebuerg e bésse matkritt, eng
Tendenz war, dass d’Banken an d’Assurancen
no dobai waren, vill ze fusionéieren. An no der
Finanzkris ass dat erém komplett ausser Moud
gewiescht, well gutt verstane ginn ass, dass
d'Business-Modeller vun deenen engen a vun
deenen anere ganz anescht sinn, wat en fait
och dorop schléisse Iléisst, wéi dat richteg
énnerstrach ginn ass, dass den Appetit fir de

Risque ganz anescht an enger Bank ass wéi an
enger Assurance.

Déi Remarque, déi och vum Franz Fayot ge-
maach ginn ass a souwuel vum Michel Wolter
iwwert den Défi fir d’PMEen an deem Doman,
dat ass eng richteg. Ech mengen, mir kénnen
dat net zu Létzebuerg léisen, ma natierlech
musse sech d’PMEen esou opstellen zu Létze-
buerg, dass se kénne kompetitiv bleiwen.

E leschte Punkt: Solvency Il riicht sech némmen
un Europa. Dat ass en Défi, dee mer a ganz
ville Saache begéinen. Wa mer elo zum Beispill
d'Transparence fiscale kucken, BEPS, déi nei
Struktur fir d’international Besteierung welt-
wait, dat ass geménzt fir d'ganz Welt, an Eu-
ropa ass e Virreider.

Solvency Il ass némme fir eis selwer de ganzen
Areal, géif ech soen, vun internationale Rege-
len. Mir musse fir Létzebuerg suergen, dass
mer do en ,level playing field” kréien, ma mir
kénnen dat natierlech net eleng bewerkstelle-
gen. Wann ech d'Regele vu Basel Il gesinn, déi
si mir amgaangen an Europa émzesetzen. An
Amerika hu se Basel Il nach net émgesat. Dat
ass also eng richteg Erausfuerderung.

Als Konklusioun: Ech mengen, dass Létzebuerg
gutt opgestallt ass, fir weider attraktiv ze sinn
am Assurancésecteur grenziwwerschreidend.
Ech si frou, dass d’Entreprisen amgaange sinn,
sech virzebereeden, an net op de leschte Stép-
pel gewaart hunn, fir sech ze preparéieren,
haaptsachlech wat d'Informatik ubelaangt an
d’Gouvernance interne.

An dat bréngt mech dann dozou, dem Com-
missariat aux Assurances Merci ze soe fir déi
Aarbecht, déi gemaach ginn ass, fir Solvency I
émzesetzen, wou de Commissariat natierlech
ganz enk mam Ministere des Finances zesum-
megeschafft huet.

Ma vldicht och e klenge Réckbléck op d'Gesetz
vun 1991, wou, mengen ech, den Auteur vun
deemools haut op der Triblin ass, de Vic Rod,
deen ech begréissen. Et kann ee vléicht soen,
dass de Vic de Papp ass vun der Assurancen- a
Réassurancéwelt zu Létzebuerg.

Ech si frou, Vic, dass De haut bei eis bass, wou
mer dat heite sttmmen. Et ass eng flott Ge-
leeénheet, fir Dir Merci ze soen an all deenen,
déi Dir gehollef hunn.

B M. Mars Di Bartolomeo, Président.- Dat
ass ganz onorthodox, wat Dir haut maacht.

B M. Pierre Gramegna, Ministre des Fi-
nances.- Ma bon, dat ass egal. Et ass onortho-
dox.

(Hilarité)
Ma dat, wat den Har Rod gemaach huet
iwwert déi Joren, war och onorthodox. An dofir

hu mir haut e gudden Assurancésecteur, deen
eiser Finanzplaz vill hélleft.

(Brouhaha)

Ech géif gér dem Vic Rod Merci soen, awer och
dem Commissariat aux Assurances, sengem
Nofolger, deen dat och wonnerbar mécht.

Ech soen lech Merci.

B Plusieurs voix.- Tres bien!

(Hilariteé)

B M. Alex Bodry (LSAP).- Den Hér Rod kann
och vlaicht @ntwerten, Har President.

(Hilarité générale)

B M. Mars Di Bartolomeo, Président.- Jo, an
ech begréissen dann och vldicht meng Famill,
déi eis nokuckt.

(Hilarité générale et interruptions)

Merci dem Har Finanzminister.

Et ass eng relativ laang Sétzung, soudass et och
heiansdo flott ass, wann et e bésse méi labber
gétt. Dat gesot, mengen ech, zweifele mer net
un der Wichtegkeet vun deem Projet a mer géi-
fen dann och elo direkt iwwert dee Projet of-
stémmen, fir dass en nach matzdit a Kraaft
kann trieden.

Vote sur I'ensemble du projet de loi 6456 et
dispense du second vote constitutionnel

D'Ofstémmung fankt un. Fir d’Eischt déi per-
séinlech Votten. An dann d’Procuratiounen. An
d'Ofstémmung ass elo ofgeschloss.

De Projet de loi 6456 ass mat 58 Jo-Stémmen,
bei 2 Enthalungen ugeholl.

Ont voté oui: Mmes Diane Adehm, Sylvie Andrich-
Duval, Nancy Arendt, MM. Emile Eicher, Félix
Eischen, Léon Gloden, Jean-Marie Halsdorf, Mmes
Martine Hansen, Francoise Hetto-Gaasch, MM.
Aly Kaes (par Mme Nancy Arendt), Marc Lies,
Mme Martine Mergen, M. Paul-Henri Meyers,
Mme Octavie Modert, MM. Laurent Mosar,
Marcel Oberweis, Gilles Roth, Marco Schank,
Marc Spautz (par M. Laurent Mosar), Serge
Wilmes, Claude Wiseler, Michel Wolter et Laurent
Zeimet;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten,
Mme  Claudia  Dall’Agnol, MM. Mars Di
Bartolomeo, Georges Engel, Franz Fayot, Claude
Haagen, Mme Cécile Hemmen (par Mme Claudia
Dall’Agnol) et M. Roger Negri;

MM. Guy Arendt, André Bauler, Gilles Baum,
Mme Simone Beissel, M. Eugene Berger, Mme
Anne Brasseur (par M. Gusty Graas), M. Lex
Delles, Mme Joélle Elvinger, MM. Gusty Graas,
Max Hahn, Alexander Krieps, Edy Mertens et
Mme Lydie Polfer (par M. Lex Delles);

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter et M.
Roberto Traversini;

MM. Gast Gibéryen, Fernand Kartheiser et Roy
Reding.
Se sont abstenus: MM. Serge Urbany et David
Wagner.

Ass d’Chamber bereet, d'Dispens vum zweete
Vott ze ginn?

(Assentiment)
Merci. Dann ass dat esou décidéiert.

A mir géifen zum leschte Punkt vun eisem
Ordre du jour iwwergoen. Do geet et ém de
Projet 6826, eng Rei vu Konventiounen am
Berdich vun den Duebelbesteierungen. An
d’'Wuert huet direkt d'Rapportrice, d'Madamm
Joélle Elvinger.

I
7. 6826 - Projet de loi portant

1) approbation de la Convention
entre le Grand-Duché de Luxem-
bourg et la Principauté d'Andorre
tendant a éviter les doubles imposi-
tions et a prévenir la fraude fiscale
en matiéere d'impots sur le revenu et
sur la fortune, et du Protocole y re-
latif, signés a Luxembourg, le 2 juin
2014;

2) approbation de la Convention
entre le Grand-Duché de Luxem-
bourg et la République de Croatie
tendant a éviter les doubles imposi-
tions et a prévenir la fraude fiscale
en matiere d'impots sur le revenu et

sur la fortune, et du Protocole y re-
latif, signés a Luxembourg, le 20 juin
2014

3) approbation de la Convention
entre le Grand-Duché de Luxem-
bourg et la République d’Estonie
tendant a éviter les doubles imposi-
tions et a prevemr la fraude fiscale
en matiere d'impéts sur le revenu et
sur la fortune, et du Protocole y re-
latif, signés a Bruxelles, le 7 juillet
2014

4) approbation de la Convention
entre le Gouvernement du Grand-
Duché de Luxembourg et le Gou-
vernement de la Republlque de Sin-
gapour tendant a éviter les doubles
impositions et a prevemr la fraude
fiscale en matiere d'impéts sur le re-
venu et sur la fortune, et du Proto-
cole y relatif, signés a Washington
DC, le 9 octobre 2013;

5) approbation du Protocole, signé a
Abou Dhabi, le 26 octobre 2014, mo-
difiant la Convention entre le Grand-
Duché de Luxembourg et les Emirats
Arabes Unis tendant a ewter les
doubles impositions et a prévenir la
fraude fiscale en matiere d'impéts
sur le revenu et sur la fortune, et du
Protocole y relatif, signés a Dubai, le
20 novembre 2005;

6) approbation du ?uatriéme Ave-
nant, signé a Paris, le 5 septembre
2014 a la Convention entre le
Grand-Duché de Luxembourg et la
France tendant a éviter les doubles
impositions et a établir des regles
d’assistance administrative récipro-
que en matiere d'impéts sur le re-
venu et sur la fortune signée a Paris
le 1° avril 1958 modifiée par un Ave-
nant signé a Paris le 8 septembre
1970, par un Avenant signé a
Luxembourg le 24 novembre 2006 et
par un Avenant signé a Paris, le 3
juin 2009;

7) approbation du Protocole et
I'échange de lettres y relatif, signés
a Luxembourg, le 27 mai 2014, mo-
difiant la Convention entre le Grand-
Duché de Luxembourg et I'lrlande
tendant a éviter les doubles imposi-
tions et a prevemr I'évasion fiscale
en matiere d’'impéts sur le revenu et
sur la fortune, signée a Luxembourg,
le 14 janvier 1972;

8) approbation du Protocole et du
Protocole additionnel, signés a Lu-
xembourg, le 20 juin 2014, modi-
fiant la Convention entre le Gouver-
nement du Grand-Duché de Luxem-
bourg et le Gouvernement de la Ré-
publique de Lituanie tendant a
éviter les doubles impositions et a
prevenlr la fraude fiscale en matiere
d'impots sur le revenu et sur la for-
tune, et du Protocole y relatif, signés
a Bruxelles, le 22 novembre 2004;

9) approbation du Protocole, signé a
Bruxelles, le 28 janvier 2014, modi-

fiant la Convention entre le Gou-
vernement du Grand-Duché de Lu-
xembourg et le Gouvernement de la
Republlque de Maurice tendant a
éviter les doubles impositions et a
prevemr la fraude fiscale en matiere
d'impots sur le revenu et sur la for-
tune, et du Protocole, signés a
Luxembourg, le 15 février 1995;

10) approbation du Protocole et
I'échange de lettres y relatif, signés
a Bruxelles, le 8 juillet 2014, modi-
fiant la Convention entre le Grand-
Duché de Luxembourg et la Répu-
blique tunisienne tendant a éviter
les doubles impositions et a prévenir
I'évasion fiscale en matiere d'impots
sur le revenu et sur la fortune, si-
gnée a Luxembourg, le 27 mars 1996

Rapport de la Commission des Finances et
du Budget

B Mme Joélle Elvinger (DP), rapportrice.-
Merci nach emol, Har President. Dir Dammen
an Dir Haren, an der Lescht gétt vill vu Steiere
geschwat, dat éischtens duerch déi vill ver-
schidden international Initiativen, déi sech fir
méi Steiergerechtegkeet asetzen, an zweetens,
well jo och hei am Land eng Steierreform an
d’Haus steet.

Op déser Plaz geet et ém en anert Steierthema,
an zwar dat vun de sougenannten Traités de
non double imposition, also ém Accorden
téschent zwee Lanner, déi eng Duebelbesteie-
rung verhénnere sollen. Dés Regele kommen
zum Beispill an d’Spill bei enger Firma, déi an
engem Land hire Sétz huet an awer och an
engem anere Land Aktivitéiten huet. An désem
Fall regelt esou eng Konventioun, wou wéi eng
Steieren dann ufalen.

Sou gétt och séchergestallt, dass net guer keng
Steiere bezuelt ginn, an awer och, dass net op
zwou Plazen entweder d'selwecht Steiere be-
zuelt musse ginn. Et handelt sech domadder
och ém en Outil, fir Abusen a Steierfroen ze
énnerbannen. Am Moment huet Létzebuerg 74
esou Konventioune mat verschiddene Lénner
énnerschriwwen, wat och drop hiweist, dass
mer eng Finanzplaz hunn, déi ganz gutt Lienen
an d'Ausland huet.

Har President, haut de Métteg maachen ech
lech de Rapport zu engem Gesetzesprojet, dee
weider Konventiounen derbdisetzt an anerer
aktualiséiert. De Projet de loi 6826 gouf den 9.
Juni 2015 vum Finanzminister deponéiert. De
Statsrot huet du sain Avis de 6. Oktober formu-
léiert an d’Finanz- a Budgetskommissioun vun
der Chamber huet de schréftleche Rapport den
11. Oktober guttgeheescht.

Duerch de virleienden Text wéerte véier nei
Duebelbesteierungsofkommessen  derbdikom-
men, an zwar Konventioune mat Andorra,
Kroatien, Estland a Singapur. Déi véier nei Kon-
ventioune begrédifen dann och d’Investment-
fongen a si begrdifen den Echange de rensei-
Ignements a sinn nom OECD-Modell formu-
éiert

Da ginn awer och nach eng Rei Accorden ak-
tualiséiert, déi mer schonn énnerschriwwen ha-
ten. Déi fénnef Konventioune mat den Arabe-
schen Emiraten, Irland, Litauen, Mauretanien
(veuillez lire: Mauritius) an Tunesien ginn
duerch Protokoller ugepasst.

Da gétt awer och nach d’Konventioun mat
Frankraich duerch en Avenant ugepasst. Désen
Avenant gesdit namlech vir, dass d’Gewénner
aus der Alignatioun vun Aktien oder Parte vu
Gesellschaften a prédominance immobiliere,

dat heescht, déi virun allem Immobilien an
hiren Aktiven hunn, do besteiert ginn, wou
sech den Immeubel befénnt. Dat heescht, si
ginn a la source besteiert.

Har President, dése Gesetzesprojet dréit dozou
bai, dass eist Land sii Réseau mat den Duebel-
bestelerungsofkommessen erweidert a sech
émmer nees den internationalen Ufuerderun-
gen upasst. E reit sech an eng Rei vu Mesuren
an, dei d'Regierung geholl huet, fir eis Finanz-
plaz ze konsolidéieren.

An dofir géif ech och dem Finanzminister a
senge Beamten aus dem Ministere op déser
Plaz villmools Merci soe fir déi gutt Zesummen-
aarbecht am Parlament bei désem Projet de loi.
An ech géif den Accord vun der liberaler Frak-
tioun ginn zu désem Projet an da soen ech
Merci fir d’Nolauschteren.

B Plusieurs voix.- Trés bien!

B M. Mars Di Bartolomeo, Président.- Merci
der Madamm Rapportrice. An d'Wuert huet
direkt den Har Gilles Roth.

Discussion générale

B M. Gilles Roth (CSV).- Merci, Har Pre-
sident. Dir Dammen an Dir Haren, ech soe fir
d’Eischt der Rapportrice, dem Joélle Elvinger,
Merci fir hire schréftlechen a méndleche Rap-
port. Virop: D’CSV waert dése Gesetzesprojet
stémmen. Et ass e wichtege Gesetzesprojet fir
d’Finanzplaz an et ass och e Weiderfuere vun
der Finanzpolitik, déi vun de fréiere Regierun-
gen an désem Domén gemaach gouf.

Duerfir just fénnef kleng Punkten.

Eischtens: Mir begréissen déi Efforten, déi ge-
maach goufen zénter 2009, fir d’'Regele vun
der OECD iwwert den Informatiounsaustausch
bei Steierinformatiounen och an dés Konven-
tiounen anzeschreiwen. Dir wésst alleguerten,
dass dat néideg war no dem G20-Sommet vu
London, wou mer deemools op eng gro Léscht
vun den net kooperatiounswéllege Steierjuri-
diktioune gesat goufen.

Zweete Punkt ass deen, dass d’Kompetitivitéit
vun der Finanzplaz gestaerkt gétt. Ma et soll
een och emol eng Kéier soen, dass dése Projet
wichteg ass och fir déi aner ertschaftszwelger
vun dem Standuert Létzebuerg. Dat ass enger-
saits d’'Stolindustrie, dat ass d’Satellittenindus-
trie, md dat sinn och zum Beispill esou Niewen-
zweiger wéi de Secteur maritime.

Dir wésst, dass zu Létzebuerg eng Gesellschaft
besteet, déi hire Sétz huet hei zu Létzebuerg an
enger Nopeschgemeng vun der Stad Létze-
buerg an déi am sougenannten ,maritime
dredging” aktiv ass. Déi schaffen zum Beispill
an der Verbreederung vun dem Panamakanal.
Déi maachen d'Palmeninselen zu Dubai. An déi
brauchen natierlech dés Duebelbesteierungsof-
kommessen, well soss hiert Schaffe sécherlech
net interessant wier.

En drétte Punkt ass deen, d’ Ralpportnce huet
dat énnerstrach, dass hei formell, an der Kon-
ventioun notamment mat Slngapur drasteet,
dass déi och d’Fongenindustrie betréfft, déi als
Résident an der Steierkonventioun ugesinn ass.

Eppes, wat d’Leit dobaussen eigentlech och am
Numm vun der Steiergerechtegkeet betréfft,
dat ass deen Zousaz oder déi Emannerung, déi
mer maachen an dem Accord fiscal mat de
Fransousen.

Bis elo war et esou, dass, wann een eng fran-
séisch Gesellschaft hat, déi an hiren Aktiva zum
Beispill eng Villa op der Cote d’Azur hat, an déi
franséisch Gesellschaft, déi ass vun enger Létze-
buerger Holding gehale ginn, an déi Parte vun
dér Gesellschaft, déi si verkaaft ginn an domat
och d'Villa, dass dann déi Plus- value, déi do-
madder generéiert war, duerch dat Zesumme-
spill vun de Regele vun de Fransousen a vun de
Létzebuerger konnt steierfrai bewerkstellegt
ginn. Dat ass eigentlech géint all Regele vun
der Steiergerechtegkeet gewiescht.

Dat gétt elo gednnert an ab dem 1. Januar vun
dem néachste Joer, wann d’Fransousen dann
och hirersdits désen Accord ratifizéieren, da
geet dat net méi, well dann ass déi Plus-value -
Har Wolter! - zu 33 an engem Dréttel Prozent
ze besteieren, wat, mengen ech, och am Sénn
vun enger gewéssener Steiergerechtegkeet ass
par rapport zu deene Leit, déi sech deenen
Pormale Regele vun der Plus-value énnerwer-
en.

De fénnefte Punkt ass een, deen net ugeschwat
ginn ass - de Finanzminister huet gesot, dass
hie selwer zu Istanbul war -, dat sinn déi souge-
nannte BEPS-Programmer oder BEPS-Regelen.
Et muss ee wéssen, dass, wann déi émgesat
ginn, dann eng ganz Rei vun Duebelbesteie-
rungsofkommesse riskéieren, a multilateral Be-
steierungsofkommessen emgewandelt ze ginn.
An do heescht et dann och, d’Interesse vun
eisem Land am Kontext vun deene multilate-
ralen Diskussioune fir déi Steieraccorden ze
wahren, fir dass dann och déi néideg Besteie-
rungsbasis zu Létzebuerg bestoe bleift an dass

mer dann net um Niveau vun der Kierper-
schaftssteier virun allem gréisser Abréch hunn.

Dat gesot, ginn ech, wéi am Ufank ugekén-
negt, d'Zoustémmung vun der CSV-Fraktioun a
soen lech Merci fir d’Nolauschteren.

B M. Mars Di Bartolomeo, Président.- Merci
dem Har Roth. An d’Wuert huet direkt den Har
Franz Fayot.

B M. Franz Fayot (LSAP).- Merci, Har Pre-
sident. Ech géif der Rapportrice Merci soe fir
hire gudde Rapport a géif den Accord vun der
LSAP-Fraktioun zu désem Projet ginn. Merci.

B M. Mars Di Bartolomeo, Président.-
Merci. An dann huet d’Madamm Viviane
Loschetter d'Wuert.

B Mme Viviane Loschetter (déi gréng).-
Har President, am Numm vun der grénger
Fraktioun soen ech der Madamm Elvinger
Merci fir hire schréftlechen a méndleche Rap-
port a ginn den Accord vun der Fraktioun.

B M. Mars Di Bartolomeo, Président.- Merci
och der Madamm Loschetter. An d’Wuert huet
dann de Roy Reding.

B M. Roy Reding (ADR).- Merci, Hér Pre-
sident. Mir waerten als ADR désen Text och
matstémmen. Et gétt allerdéngs ee Bémol: Dat
ass deen Avenant zur Konventioun mat Frank-
raich. Do féiere mer eppes an, wat et a kengem
aneren Duebelbesteierungsofkommes mat ier-
gendengem anere Land gétt, an zwar datt eng
Létzebuerger Firma, déi en Immeubel a Frank-
riich besétzt indirekt duerch eng franséisch
Filial, datt do d'Plus-value op der Cessioun vun
deenen Aktien dann elo a Frankraich besteiert
gétt anstatt hei.

Dat ass, mengen ech, net dee richtege Wee. Et
ass hei ugeklongen, dat wier Steiergerechteg-
keet; dat ass net de Fall! Hei gétt eng Bréche
geschloen, déi ongesond ass. Virun allem och
muss ee sech jo bewosst sinn, datt ganz oft net
gewosst ass, wien |wwerhaapt Propriétaire ass a
wéini |wwerhaapt eng Cessioun vun esou Parte
stattfénnt. Ech denken, datt dat keng gutt
Saach ass. M well an désem Text ganz vill aner
gutt Texter sinn, virun allem och nei Duebelbe-
stelerungsofkommessen déi wichteg si fir eist
Land, sttmme mer désen Text trotzdeem mat.

Merci.
® Une voix.- Trés bien!

B M. Mars Di Bartolomeo, Président.-
Merci. Ech hu keng weider Wuertmeldungen.
Dann huet den Har Finanzminister d’"Wuert.

Prise de position du Gouvernement

B M. Pierre Gramegna, Ministre des Fi-
nances.- Merci, Har President. Dir Dammen an
Dir Haren, ech freeé mech iwwert de Konsens,
dee mer hei hunn, fir dat heiten unzehuelen.
Fir d’Eischt e grousse Merci dem Joélle Elvinger
fir séi schréftlechen a méndleche Rapport.

Mir hunn zu Létzebuerg haut 74 Conventions
de non double imposition. Et gétt heiansdo
international duergestallt, wéi wann d’Instru-
ment selwer eng Manéier wier, fir eisem Land
onberechtegt Virdeeler ze verschafen - ech wéll
dat just hei soen -, a mir sollen eis natierlech
dogéint wieren. An dofir stémme mer natier-
lech haut och déi international Konventiounen,
wouvun der véier komplett nei sinn. Dat
heescht, mir wéerten elo vu 74 op 78 goen, wa
mer dat heite stémme fir Andorra, Kroatien,
Estland a Singapur.

Et ass richteg, dass et eis an enger Rétsch vun
dése Konventioune gelongen ass, d’Investisse-
mentsfongen dranzekréien. Dat geléngt eis och
net émmer, ma et ass awer eng gutt Saach, wa
mer dat faerdegbréngen.

Ech mengen, et sinn zwou wesentlech Anti-
abus-Clausen émmer elo an deenen Traitéen
dran. Déi éischt ass, dass mer den Echange
d'informations sur demande systematesch do
drasetzen. Dat ass och e Grond, firwat Ver-
schiddener vun dése Konventiounen amen-
déiert ginn. An déi Zweet, dat ass eng Clause
anti-abus fir ze verhénneren, dass néierens be-
steiert gétt.

An dat ass dann och de Lien zu dar spezife-
scher Clause, déi mer mat Frankrdich gemaach
hunn, déi en fait mat sech bruecht huet, dass
duerch déi Montagé jo dann op der Plus-value
néierens Steiere bezuelt gi sinn. Dat ass iwwer
]oerzengten akzeptelert ginn. Ech mengen
d’Mentalitéite sinn amgaangen ze changéieren
a mir mussen deem Rechnung droen. Déi De-
mande ass vun der franséischer Regierung och
scho virun enger hallwer Dose Jore gemaach
ginn, an doduerch, dass mer dar Demande no-
gaange sinn, huet dat och gehollef, eis Rela-
tioune bilateral mat Frankraich an deem

schwieregen Doman vun der Fiskalitéit ze ver-
besseren.

Ech wéll och énnerstrdichen, dass et net duer-
geet, dass een den Echange automatique d'in-
formations an d’Konventiounen draschreift, ma
et muss een deen och - hei schwiétze mer vum
Echange d’informations sur demande - effektiv
gutt kénnen émsetzen. An dofir war et och
wichteg, dass mer am Joer 2014 hei an der
Chamber eng Rétsch Gesetzer gestémmt hunn,
déi et mat sech bruecht hunn, dass mer deen
Echange d‘informations sur demande och
effektiv émsetzen, wat e wichtege Punkt war,
fir och an der OCDE vun der schwaarzer Léscht
erofzekommen, wat jo eréischt virun e puer
Woche geschitt ass.

Mir sinn also zu Létzebuerg um Wee, géif ech
soen, vun enger Normalisatioun. An dat ass
gutt esou. A well mer elo an enger Normalisa-
tioun sinn, kénne mer eis, mengen ech, an dar
ganzer Diskussioun BEPS, déi elo waert ufdnken
- d’Emsetze vun den neien internationale Re-
gele fir d'Fiskalitéit - aus enger gudder Aus-
gankspositioun eraus verteidegen an eis fir den
#level playing field” asetzen.

Et ass esou, dass e ganz wesentlechen Deel vun
de Regelen am BEPS herno waert um euro-
paeschen Niveau émgesat ginn. Dat heescht,
dass dann am Kader vun der EU d'Plaz waert
misse sinn, wou mer mussen eis Intéréte vertei-
degen. Mé et ass awer och esou, dass eng
Rétsch vun deene Recommandatiounen net
waert an deem Kader émgesat ginn an da
waderte mer eis eben als Land eleng misse
schloen. M@ mir waerte schonn den ,level
playing field” als eis grouss Ausganksrichtung
considéréieren, fir och sécherzestellen, dass
mer net benodeelegt gi par rapport zu deenen
aneren.

Ech soen alleguerten deenen, déi intervenéiert
sinn, Merci a freeé mech och, dass Der dat all
énnerstétzt. Merci.

B Plusieurs voix.- Trés bien!

B M. Mars Di Bartolomeo, Président.- Merci
och dem Hér Finanzminister. A mir géifen dann
direkt zur Ofstémmung iwwert de Projet de loi
6826 iwwergoen.

Vote sur I'ensemble du projet de loi 6826 et
dispense du second vote constitutionnel

An d'Ofstémmung fankt un. Fir d’Eischt déi
perséinlech Stémmen. D’Procuratiounen. D’Of-
stémmung ass elo ofgeschloss.

De Projet de loi ass ugeholl mat 58 Jo-Stémme
bei 2 Enthalungen.

Ont voté oui: Mmes Diane Adehm, Sylvie Andrich-
Duval (par M. Laurent Mosar), Nancy Arendt,
MM. Emile Eicher, Félix Eischen, Léon Gloden,
Jean-Marie Halsdorf, Mmes Martine Hansen,
Francoise Hetto-Gaasch, MM. Aly Kaes (par M.
Paul-Henri Meyers), Marc Lies, Mme Martine
Mergen, M. Paul-Henri Meyers, Mme Octavie
Modert, MM. Laurent Mosar, Marcel Oberweis,
Gilles Roth, Marco Schank, Marc Spautz (par
Mme Octavie Modert), Serge Wilmes, Claude
Wiseler, Michel Wolter et Laurent Zeimet;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten,
Mme  Claudia  Dall’Agnol, MM. Mars Di
Bartolomeo, Georges Engel, Franz Fayot, Claude
Haagen, Mme Cécile Hemmen (par Mme Claudia
Dall’Agnol) et M. Roger Negri;

MM. Guy Arendt, André Bauler, Gilles Baum,
Mme Simone Beissel, M. Eugene Berger, Mme
Anne Brasseur (par M. André Bauler), M. Lex
Delles, Mme Joélle Elvinger, MM. Gusty Graas,
Max Hahn, Alexander Krieps, Edy Mertens et
Mme Lydie Polfer (par M. Lex Delles);

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter et M.
Roberto Traversini;

MM. Gast Gibéryen, Fernand Kartheiser et Roy
Reding.

Se sont abstenus: MM. Serge Urbany et David
Wagner.

Ass d'Chamber bereet, d’'Dispens vum zweete
Vote constitutionnel ze ginn?

(Assentiment)
Dann ass dat esou décidéiert.

Domat si mer um Enn vun eisen Aarbechte
vum Nométten ukomm. Den nachste Rendez-
vous ass muer de Métten um zwou Auer. Ech
soen lech Merci.

(Fin de la séance publique a 17.41 heures)

